
) RA FILIPENSE
RA CARTA RA APOSTOL NSAN
PABLO NU'A BI 'YOPABI YA
GAMFRI ME FILIPO

Ra apostol Nsan Pablo mi ofadi bi 'yopabi ya
gamfrime Filipo

1 Nuga dra Pablo ne ra cu Timu, ya 'begoguihe
ma zi Hmuhu ra Jesucristo, di op'a'ihe nuna carta
gatho'ihua zi cuhu gui 'buhubu ja ra hnini Filipo,
ne gui camfrihu ma zi Hmuhu ra Jesucristo, ne
gatho'ihu gya ndahu de ra nija ne nu'ahu gya
mastehus. 2 Ajua ma Dadahu ne ma zi Hmuhu ra
Jesucristo da jap'a'thu ne da max'ahu pa gui 'buhu
te ra 'fientho.

Ra apostol Nsan Pablo apabi Ajua po ya gamfri

3 Ora di beni de gue'ahu di umba njamadi Ajua
por gue'ahu. 4Y ora di apabi Ajua, di apabi co
ndunthi ra johya pa cada 'na de gue'ahuy, 5 ngue'a
desde ga camfrihu rd maca noya Ajua asta nubya,
xca faxcahu pa xa ntunga nura maca noya'a.
6 Nuga di camfri gue nu Ajua to'o xa mudi xa pa't'a
ri 'muiha, ma da sigui da 'ygt'a njabu pa sta yopa
penga ma Zidadahu ra Jesucristo ya gri 'buhu xa
hiio ja ra thandi'a. 7Y x4 hfio ni'a sta beni de
gue'ahy, ngue'a xi di pe'ts'ahu ndunthi ra hmate,
y ngue'a xi gui faxcahu co nu'a ra 'befi xa 'racagui
Ajua pa di fianga ra maca noya ne pa di ma gue
go gue'a majuani, masque di ofadi o di 'bai ja
ya thandi ya nda. 8 Ajua padi xa hfio gue nuga

nts'edidibefi'ahua conuna hoga hmate xa 'racjuma
Zidadahu ra Jesucristo. 2 Di apabi Ajua pa ma'na
da zi'ta ri hmatehu, ne ma'na gui pe'tshu ra hoga
mfadi pa gui pahs ma'na x4 hfio nda'a gue'a ri ho
Ajua. 10Njabu da za gui pahu gui huanhua nzantho
nu'a xa hfio, ne gui pe'tshu 'nara te stra nt'axi,
y njabu hinto da za te da ma de gue'ahu nu sti
yopa menga ma Zidadahw ra Jesucristo nuua ja ra
ximhai. 11 Njabu di tg'mi gue ra Zidada Jesucristo
da 'yat'e pa da hneca ya hoga 'befi ja ri tehu. Y
nu'a ra hoga 'befi da hnequi ja gue'ahu go gue'a
ngu 'nara hoga sofo pa ra nsunda Ajua, pa njabu
ma'na da t'e'tsua ra nsu'a.

De ga 'bucua, nzantho ga gt'e ni'a go rda pahara
Zidada Jesucristo

12 Ma zi cu'ihu di ne gui pahu x4 hfio gue gatho
nu'a xa t'gtcagui gue'a ma'na xa umba ra ts'edi ra
maca noya. 13 Hangue gatho nuya soldado 'bucua
habu ja ra ts'utbi, ne gatho ma'ra ya ja'i, padi
gue nuga xa jocagui fadi po ra ngue ra Zidada
Jesucristo. 1Y hangue por guehna ndunthi ya cu
ma'na xa gu ra ts'edi pa xa mambabi ra noya Ajua
nsinque ra ntsu, ne ma'na xa nja ya jamfri ja ra
Zidada.

15 Nuga di padi xa hfio gue 'ra de gue's fia de
ra Zidada Jesucristo ngue'a ri hygca nu'a di pefi,
ngue'a nu'é ne go da uadi nu'a da maf's. Pe ni'u
ma'ra ha, mambabi rd noya Ajua co ya mfeni xa
nt'axi. 16 Pe nu's té'o ri hygca nu'a di pefi, mamba
ra noya ra Zidada Jesucristo pa ya hfiose's ne pa
da t'embi gue go ma'na ri mpefi'u. Nu'é gt'a njabu
hgnse pa ma'na da hyondga ra 'fiu nubya de di oua

ja ra fadi. 17 Pe nu's ma'ra ha, mamba ra noya
Ajua co ndunthi ra hmate ngue'a padi's gue nuga
di 'bucua pa ga fiambabi rd maca noya Ajua. 18 Pe
hinte ri 'yg'tuabi de nd'a gra fia's. 'Ba mafi's con
gatho ya mui o hina, pe xi dri johya ngue'a ma'na
ri ntunga ra noya ra Zidada Jesucristo.

Ne ma xi ga johya ndunthi, 19 ngue'a nuga di
padi gue nuna di thogui ma ga peni Xa hfio, ngue'a
gui faxcahu gui aphu Ajua por gueque, y nura
Maca Ndahi ma Zidadahu ra Jesucristo ri 'racagui
ra ts'edi. 20 Nuga hindi ne ga ntsa, di ne ga fia con
gatho ma jamfri, ngu xi std nja nzantho. Ne di
ne ma'na da hnequi ra ts'edi ra Zidada Jesucristo
ja ma 'mui, hinte ri 'yg'tuabi 'ba ga tu o ga sigui
ga nte. 21 Ngue'a nuga 'bu ga sigui ga 'bucua ja
ra ximhai, gue'a pa ga gt'e nu'a go ra paha ra
Zidada Jesucristo, y nu'bu ga tu, ma gra hanga ma
thaha. 22 Pe nu'bu ga sigui ga 'bucua ja ra ximhai,
ga mpefi pa da gamfri ma'ra ya ja'i, hangue hindi
padinda'a ga beni, uama'na xa hfio ga sigui ga nte,
oma'naxahfiogatu. 23Deriyohohindipadinda'a
ga beni. Nu'a dinehma, gama de guecua pama ga
'bu'be ra Zidada Jesucristo nuni mahets'i, ngue'a
pa gueque gue'a ma'na x4 hfio de gatho. 24 Pe
di padi gue ma'na x4 hiio pa gue'ahu ga sigui ga
'bucua. 25Hangue di padi gue ma ga sigui ga 'bucua
con gue'ahu pa da za ga fax'ahu pa ma'na da nte
ri jamfrihu ne ma'na gui johyahu. 26 Hangue nu
xcriyopa hyandgaguihu ga yopa 'bui con gue'ahw,
ma Xi gui X@gcambenihu ma Zidadahu ra Jesucristo
ngue'a ma ga 'bui ma'na'qui con gue'ahu.

27 'Ygthu ra ts'edi gui 'yohu xa hfio ngu nu'a

mangara noyara Zidada Jesucristo. Y njabu tsa ga
mabuga c'a'ts'ahu o hina, pe ya ga gde gue gri'buhu
xa hfio co 'nada ra mfeni ne gri mpefihu mahyegui
co ndunthi ra ts'edi pa gui fiafihu nu'a ra jamfri
xca hfianihu de ra maca hoga noya. 28 Ne oxqui
hophu da pi'aha nd's to'o ri utsa'ihu, ngue'a nu sti
hyandi's gue hingri tsuhu, njabu da badi's gue ma
da 'medi's, pe nu'ahua gui pahu gue cora ts'edi Ajua
xa pohg'ihu. 29 Ngue'a Ajua bi hfiux'aha hingue
hgnse pa gui camfrihs ma zi Hmuhu ra Jesucristo,
nehe pa gui thohu ya nt'utsate po ra ngue'a, ynu'a
gui thohu gue'a 'nara danga hfio pa gue'ahu. 30 Gui
pahu gue nuga ne nu'ahu mahyegui dri fiambahu
ra noya Ajua, y ya ga pahua xa hfio gatho nu'a sta
thogui pa da fani'a, ne ya xcd ghu te gatho di
thoguibya.

2

Ra Zidada Jesucristo bi 'fie bi nja'i, ne 'mefa Ajua
biumba 'mara nsu xi ra dangui
1 Nu'ahu xa nup'a ri mfenihe numa zi Hmuhu
ra Jesucristo, ne xa hup'a ri muaihu co ra hmate'a,
ne ra Maca Ndahi 'bui con gue'ahs, ne xa t'a'ahu
ra hmate ne ra huecate. 2 Hangue 'buhu co 'nada
ra mfeni ne co 'nada ra hmate, pa njabu ha, gui
hubgahu ma mui pa ga johya. 3 Ote gui gthu pa
ri hilosehu, nixi pa gui pgnga ri hmiha. Ne ogr1
'"Mexaschu. Nu'a gui 'ygthy, 'fie'tsuahua yad nsuma'ra.
40gui hofihu ra hfio pa gue'aschu, hyofihu pama'ra
nehe.
5Befihu ngu bi benga ma zi Hmuhu ra Jesucristo
himbi 'fiets'i. 6 Ngue'a nu'a masque go guesc'a

Ajua, pe ba tsopu rd nsu nu'a mbi pe'tsa nuni
mahets'i masque mri mandani'a mahyegui co ra
Dada. 7 Pe ba tsogui ra nsu pa bi e bi nja'i nuua
ja ra ximhai, ne asta bi nja ngu 'nara 'bego, ne
bi me'tsa ra 'bai ngu rd 'bai 'nara ja'i. 8Y ya de
mi 'bucua, bi 'mui ngu himri 'fiepi da 'mehma, y
bi 'yg'tua nu'a go rad paha ra Dada asta xi bi du,
ne nurd du'a xi xma nts'o, ngue'a bi du ja 'nara
pont'i. 9 Hangue Ajua bi umba 'mara nsu xi ra
dangui, ne bi hfiu'mba 'mard thuhu nu'a ma'na
ja rd nsu de gatho ya thuhu. 10 Pa njabu ma
da ndandifiahmu ne da X@cambenibi ra thuhu ra
ZidadaJesu maxggue gatho nu'u bi'bui mahets'ine
nu's 'bucua ja ra ximhaine nd's 'bui ringa'ti de ra
ximhai. 11Y gatho's ma da 'fiena gue ra Jesucristo
go gue'a ma zi Hmuhu pa ma'na dra nsunda Ajua
ra Dada.

Nu's td'o xa gamfri go gue's nja ngu 'nara fiot'i ri
yot'ajara ximhai

12 Ma zi cu'iths, ngu gd nhyoga'yédehu nu
nda 'bui con gue'ahw, di ne nehe nubya di 'bui
yabu de gue'ahu gue ma'na gui 'ramanuhu gui
nhyoga'ygdehu. 'Yothu x4 hiio gatho nd'a ri Miepi
gui 'ygthu ngue'a xcd mpghghy, ne nsuhu ja ra
thandi Ajua. 13 Ngue'a Ajua go gue'a ri 'ra'ahu ra
ts'edi ne ya hoga mfeni pa gui 'ygthu ni'a xa hio,
ngunu'a ne'a.

14 Gatho nu'a gui 'ygthu, 'ygthu nsinque gui
ngntehu ne nsinque gui ntsanoyahs, 15 pa hinto
da zu't'ahu ni 'mara ts'oqui. 'Behu x4 hfio co
ri mfenihu strd nt'axi, ngue'a ya batsi'ihu Ajua,
masque gui 'buhu madetho de ya ts'o'mui ga ja'i

nu's hinxa nt'axi ya mfeni. Nuni ja da hnecni ri
hoga'muiha ngue'a nu'ahu gui njahu ngu ya tsg
ri yot'a ja ra 'bexuui, 16 ne gui mafihu ra hoga
noya dega te pa nzantho. Nu'bu gui 'buhu x4 hiio
ngu nuna di xi'ahs, ma ga johya ndunthi nu stua
yopa penga ra Zidada Jesucristo, ngue'a gue'bu
ma ga padi gue gatho nu'a std pefi hinxa ma
'medi, ma da hneca ra hoga sofo nu'a sta pefi ja
gue'ahu. 17 Ha nu'bu ga tu po rd ngue'ahy, guehna
ngu 'mara hfia'ti di umbabi Ajua mahyegui co ri
jamfrihu. Nu'bé ga johya ngue'a di padi gue di
ufihu mahyegui ma hifia'tihs, y njabu ga johyahu
mahyegui. 18 Hangue johyahu nehe, pa ga pe'tshu
'nada ra johya.

Ra Timoteo ne ra Epafrodito

19 D1 beni ga pempu 'bestho ra cu Timu dua
c'a'ts'ahu 'bu njabu rd paha ma Zidadahws, pa nu
stua pengui'a da xicagui de gue'ahu, pa njabu da
hfiu ma mui, ne ga johya. 20 Ngue'a hgnse ra cu
Timu go gue'a 'nada ra mfeni di pe'tshe, ne di tagui
di tuhe por gue'ahu. 21 Ngue'a gatho ni's ma'ra
ya cu oda ya mfeni de ya 'befi pa ya hfiose's, hingo
oda ya mfeni de ra 'befi ra Zidada Jesucristo. 22Y
nu'ahu gui patuahu rd 'mui ra cu Timu. NuU'a xi
faxcagui pa di mamba ra noya Ajua, nja ngu 'nara
t'a faxa ra dada ja ra 'befi. 23 Hangue di beni ga
pempu pa dua c'a'ts'ahs, honse di te'mi ga padi te
gra ma de nuna di thoguiua. 24 Di camfri gue co ra
mfats'i Ajua necagui ga mabu 'bestho ga c'a'ts'ahu.

25 Nehe di beni gue mahyoni ga pempu nehe ra
cu Epafrodito, guehni 'nama hoga compa de ja
ra 'befi pa di fiambaheua rd noya Ajua. Nuni ra

cuni go guehni ua penhu pa e bi maxcagui. 26Y
xa beni ndunthi de gue'ahu pa da mabu, ne xi
tu rd mui ngue'a bi badi gue ga pahu bi hifieni.
27 Xi majuani bi hfieni nts'edi asta ya mi ma xa
duhma, pe Ajua bi me'tsa ra huecate de guehni, y
hinga hgnseni, necagui nehe, bi mesca ra huecate,
ngue'a 'bu xa duhmani, nu'bé& ma'na xa du ma
mui. 28 Hangue por gue'a xi di ne ga pempu pa
gui johyahs nu xcri hyanthue ma'na'qui, y neca ga
johya nehe. 29 Nu xcri hyanthu da zembuni, xi da
johyahu ndunthi, ngue'a guehni 'nama cuhu de ja
ra thuhu ma Zidadahs, ne xi da umfu ra hmate,
ne numahifiobihu gatho ma'ra ya 'mehni Ajua di
nguni. 30 Ngue'a nuni ya mi ma da du hmaha po
rd 'befi ra Zidada Jesucristo. Nuni himbi jamasu
de ya ts'othogui, hangue e bi mefi 'nara 'befi ni'a
himbi za go ga pefihu ngue'a gui 'buhu yabu de
guecua.

3

'Yohu xd hfio ngu ri 'fiepi

1Y nubyd zi cuhuy, johyahu ja rd thuhu ra Zidada.
Pa gueque hingui tsabigui ga xi'ahs ma'na'qui de
nu'a ya sta op'ahw, y X4 hiio ga ben'ahu ngue'a go
pa ri hiiohu. 2 Nsuhu de ni'a ya ts'oja'i hingui at'e
nu'a xa hiio ne ri manda da thu'tsua ra sefia ja ra
ndo'yo 'ma, ngu manga ra ndaxjua ley. 3 Ngue'a
nujé go guecaguihu di pe'tshu ra sefia xi majuanija
ma corasohu ngue'a std camfriha Ajua ne di nsun-
dahwu'a po ra ts'edi ra Maca Ndahi ne dri johyahu
ngue'a ya metiguihu ra Zidada Jesucristo. Hindi
camfrihu gue nu'a ra sefia thu'tsua ja ra ndo'yo

'ma gue por gue'a ma da mpghg 'na. 4 Nuga da
zahma ga beni gue ma ga mpghg co ma hoga 'befi
ne ma hfioja'i sta gt'e de ma ts'edi sehe, asta ma'na
da za ga beni ndunthi que ma'ra ya ja'i. > Ngue'a
ra hfiato ma pa de sti 'bui, bi thusca nu'a ra sefia
ja ma ndo'yo ngue'a dra me Israel, sti 'fieche de ya
ja'l ndu ra Benjami, drd xodyo ngue'a ma dada
ma nana mya xodyo. Y nuga ndi gt'a gatho ngu
nu'amangajaraleyyaxodyo, ngue'andra fariseo.
6 Xi ndi gt'a gatho ya ley ya xodyo, hangue xi ndi
g'tua rants'o'muind's ya cuxqui gamfrira Zidada
Jesucristo. Y mi jo'o to'o da 'fiena gue hindui gt'a
gatho ngu nu'a manga ra ley. 7 Gatho nuya ya
t'gt'e ndi gt'a ma'met'o, pa guecagui xi mri muui
ndunthi, pe nubyanda camfrira Zidada Jesucristo,
da padi gue nu'a ndi gt'a ma'met'o hinte ri muui.
8Y xi majuani gatho ya t'gt'e ni'u ja ja ra ximhai,
pa guecagui hinte ri muui's, di ut'a ra uenda ngu
ya paxi da fatbu pa go dd padira Zidada Jesucristo.
Sta tsopu gatho pa go da padi ma zi Hmuhu ra
Jesucristo, 9 ne pa bi za d4 'natho'be'a, y njabu di
'bui X4 hiio ja rd thandi Ajua. Y hingue ngue'a di
gt'a ngu nd'a manga ra ndaxjua ley di 'bui x4 hilo
jarathandi Ajua, nuga di 'bui xa hfio jara thandi'a
ngue'a di camfrira Zidada Jesucristo. Hangue por
gue'a Ajua handgagui gue x4 nt'axigui ngue'a sta
camfri. 10 Nubya nu'a di ne, di ne ma'na ga padi
ra Zidada Jesucristo. Di ne ga patua ra ts'edi de
nu'a ra 'ra'yo te bi me'tsi de mi yopa nte'a de ja ya
du, ne di ne ga nja ngu bi nja'a himbi madi ra te,
bi thogui ya ts'othogui ne asta bi du. 11 Di ne ga
njabu masque ga tu, pa njabu ga pe'tsa 'nara 'ra'yo

te nehe ngu nu'a ra te bi me'tsi nu mi yopa nte de
jayadu'a.

Ga gthu ra ts'sdi pa ga tsgfiha asta rd figni nuna
ra 'fiu drinehwu

12 Pe hindi ena gue ya xi di 'bui xa hilo ngu
nuna di ma, di padi gue dri 'betho pa ga 'bui xi
xa hifio, pe nuga di sigui di gt'a ra ts'edi pa ga
tsudi nu'a ra hoga'mui xi xa hfio ngu nd'a bi ne ra
Zidada Jesucristo ga tsudi nu mi zucagui ra mudi'a.
13Zi cuhy, nuga hindi ena gue ya di pe'tsa ni'a ra
hoga'mui'a, pe nu'a di ne, ga pumfri gatho ni'a ya
sta ot'e, ne ga gt'a ra ts'edi ga sigui ga honga nu'a
ra hoga'mui asta hinga tsudi. 14 Ne di gt'a ra ts'edi
pa ga tsgni asta rad fiani nuna ra 'fiu dri nehi asta
hinga hanga nu'a ra thaha xpa mescaguihu Ajua
nuni mahets'i, nd'a xa fiatcahu da 'racju ngue'a di
camfriha ma zi Hmuhu ra Jesucristo.

15 Gathoguihu nuju xa ze ma jamfrihs, mahyoni
ga befihu ngu nu'a ja juadi dd ma. Pe 'bu hingui
befihu ngu di benga, Ajua da 'fiu't'ahu pa gui befihu
ngu di bengd. 16 Pe nu'a mahyoni ga gthu, ga tefihu
nu'a ya sta pahu.

17 Ma zi cu'ihy, 'ygthu ngu nu'a xca hyanthu di
gt'e, ne hyanthu nd's ma'ra to'o gt'e ngu nu'a di
gt'e, pa njabu gui 'ygthu ngu ot's nehe. 18 Ngue'a
ngu std xi'ahu ndunthi ya 'mi'qui ne di xi'ahu
ma'ma'qui co ndunthi ra dumui asta taqui di zoni,
Xi 'bui ndunthi nd's ri 'fet'a gamfri, pe co ya
ts'o'befi ri hnequi gue riutsabira du ra Zidada Je-
sucristo. 19 Pe ni'u ya ja'i's hinda ma da mpont'ui
ra cue Ajua. Nuya ts'onc'at'i's go gue's ja ra uenda
ngu ya zidada's, ne ri johyatho's da 'ygt'a ya

ts'ot'gt'e nu'v ri japi da 'be ya tsa. Nu'd oda ya
mfeni ya t'gt'e de guecua ja ra ximhai. 20 Pe nuja
odamamfenihuyat'gt'e de mahets'ingue'ayadya
menguhu de guehni, ne di tg'mhu nehe gue ja di
'"Nehni ma zi Pghgtehu, y ni'a go gue'a ma Zidadahu
ra Jesucristo. 21 NU'a go gue'a ma da patca nuna
ma 'baihu di hahubya pa da za ga 'bahu ngu ra
'bai'a x4 nsunda. Nu'd ma da patca ma 'baihu co
nu'a ra danga ts'edi pe'tsi pa ri manda gatho ya
t'gt'e de guecua ja ra ximhai ne mahets'i.

4

Johyahu nzantho ngue'a gui camfrihw ma Zi-
dadahw

1 Hangue por gue'a ma zi hmaca cu'ihy, xi da
sigui gui 'buhu xa hfio co ni'a ra jamfri xca hfiafihu
de ma Zidadaha. Nu'ahs xi di ma'ahu ne di ne
ga hant'ahua ma'na'qui, ngue'a por gue'ahu xi dri
johya, ne po ri jamfrihu ma ga hanga 'nara thaha.

2Di bantebi ra nju Evodia ne ra nju Sintique da
mpumbabi pa da 'mui's co 'nada ra mfeni ngue'a
ri 'natho'as co ra Zidada. 3Y nu'i ma hoga mfats'i'i
de ja rd 'befi Ajua, di bante'i gui faxa nd's ya nju
pa da mpumbabi, ngue'a go gue's bi maxcagui
ndunthi de ndi 'yobu ndi manga ra maca noya co
ra cu Mente ne gatho nu's ma'ra ya cu mri mpefi
con guecagui. Nu'4 ya xpd t'opa ya thuhu's nuni
mabhets'i jaralibro dega te.

4Xi da johyahu nzantho ja ra thuhu ra Zidada,
ne di xi'ahu mama'qui: jXi da johyahu! 5 'Buhu
nzantho co ra hiioja'i pa da badi gatho ya ja'i gue
nu'ahs xi gya hoja'ihu. Ma Zidadahs ya ma dua yo
pengui 'bestho.

6 Ne ote gui turi muihu. Nu'a gui 'ygthu, xipabihu
gatho Ajua, ne 'yapabihu te gatho g't'ahu ra 'bedi,
nehe umfu njamadi de gatho nu'a te da 'fie'ahu.
7 Nu'bu gui 'ygthu njabu, Ajua da 'ra'ahu 'mara
humui nu'a xi ra dangui asta hingui tsa to da
badi, y nuna humsina da sup'a ri corasohu ne ri
mfenihu ngue'a gui 'buhu co ra Zidada Jesucristo.

Da 'yoda ri mfenihw nui'a xa hfio

8 Nubyd ma zi cu'ihy, da 'yoda ri mfenihu gatho
nu'a majuani, ne nu'a xa nsunda, ne nu'a xa hfio,
ne gatho nu'a x4 nt'axi, ne ra hfiogaja'i, ne nu'a ya
t'gt'e hma gue x4 hiio. D4 'yoda rimfeniha nu'a gui
pahu gue x4 hfio, ne nu'a ri 'fiep'ahu.

9'Ygthu ngu nd'a da u't'ahu ne nu'a ga pahu ndi
gt'e, ne nu'a ga 'yghu da xi'ahu, ne nu'a ga hyanthu
ndi gt'e. 'Ygt'ehu njabua y nu Ajua da 'mui con
gue'ahu ne da 'ra'ahu ra humui.

Ya gamfri me Filipo pempa ra mfats'i ra apostol
Pablo
10 Dri johya ndunthi ja ra Zidada ngue'a nubya
ya xca yopa benju, ne xca faxcahua. Hingue xqui
pumfriguihs, hgnse ngue'a himi tsa hanja gui fax-
cahu. 11 Nuga hindi manga njabu ngue'a te gtca ra
'bedi, nuga std padi ga johya co nu'a di pe'tsi. 12Sta
padi ga tseta ra hfioya, ne sta padi ga 'bsi co ra hiio.
Sta padi de gatho, ra hnifia o ra thuhu, ne 'bu di ja
o di otho. 13 Co nd'a ra ts'edi di 'racagui ra Zidada
Jesucristo, nuga gatho da za ga tsetinu'a da 'fiepqui.
14 Pe xi xcd gtcahu ra hilo ngue'a ga faxcaguihu ja
ma ts'othogui.
15 Ngu gui pahu nu'ahu gui 'buhubu Filipo, nu
de nda fudi da manga ra maca noya, ne de nda

pombu Macedonia, bi njo'o ma'ra to'o bi 'racagui
ra mfats'i, hgnse nuri nijaha ngui pencahu ra
mfats'i dega jamadingue'a stixi'ahu rd noya Ajua.
16 Ne de ndui 'bu ja ra hnini Tesalononica, hingue
'ma'quitho ga pencahu ra mfats'i pa nu'a te ndi
honi. 17 Nuga hindi ja po nu'a ra mfats'i ga 'racju.
Nuga di ja pa gui hafiha nu'a ra thaha da 'ra'ahu
Ajua. 18 Nuga ya std hani nd'a ri mfats'ihu asta
ma'na ndunthi de nu'a ndi honi, ni'a ga pencahu
co ra cu Epafrodito, y con gue'a asta pongui. Nu'a
ga pencahu gue'a ngu 'mara 'baha yuni xa cuhi
nu'a xcad umfu Ajua, ne nu'd ri ho'a. 19 Ajua ma
Dadahwu da 'ra'ahu gatho nu'a gui hyofihy, ngue'a
g0 gue'a tsa da 'racju gatho ya hfio xa nsunda por
nu'a hi 'ygt'a ra Zidada Jesucristo. 20 {Drd nsunda
pa nzantho Ajua ma Dadahu! Njabu gue'a.

Ra nzengua pchna ra apostol Pablo mi uadi ra
carta
21 Di pefi'ahubu ra nzengua de ra thuhu ra Zi-

dada Jesucristo gatho nu'ahu gya gamfrihu me
Filipo. Nehe pefi'ahubu ra nzengua gatho nuya cu
di 'bu'beua. 22 Nehe pefi'a'ihubu ra nzengua nuya
gamfri pepabi ra Cesa ra danga nda de guecua
Nroma, ne gatho ma'ra ya cu 'bui de guecua.

23 Ma Zidadahu ra Jesucristo da jap'ahu
gatho'ihu. Njabu gue'a.

